
Ang Tawag Sa Pag-ampo Sa Tulo Ka Mga Manolunda 
 

ADLAW 6 —  PAGSALIG DIHA SA PAGHUKOM UG PAG-AMPO 
 
“Dalaygon gayod ang Dios ug Amahan sa atong Ginoong Jesu-Cristo! Tungod kay kita anaa kang Cristo, 
gihatagan niya kita sa tanang mga panalangin nga espirituhanon. Kini nga mga panalangin gikan sa langit. 
Bisan sa wala pa buhata ang kalibotan, gipili na kitang daan sa Dios nga mahimong balaan ug walay 
ikasaway sa iyang atubangan pinaagi sa atong paghiusa kang Cristo. Tungod sa gugma sa Dios kanato,  
giplano na niyang daan nga kita mahimong iyang mga anak pinaagi kang Jesu-Cristo. Kini sumala sa iyang 
kagustohan ug kabubut-on.” – Efeso 1:3-5 

Ang Takna Sa Paghukom Ming-abut Na 

Ang unang mensahe sa manolunda sa Pinadayag nagamantala, “ang takna sa paghukom [sa Dios] nag-abut 
na” (Pin. 14:7). Sa nagadilaab nga kahayag sa eternidad, ang katinuoran sa diosnong paghukom sa langit 
nagahatud kanato sa mainampoon nga pagpangita og usa ka mas lalum nga relasyon sa Dios. Ang 
paghukom diha sanctuaryo sa Langit gilandongan sa Adlaw sa Pagpapas-sa-sala sa karaang Israel. Sa may-
gilandongan nga Adlaw sa Pagpapas-sa-sala diha sa sistema sa sanctuaryo sa Daang Tugon, ang tibuok 
Israel naglibot sa sanctuaryo, nagasugid sa ilang mga sala ug nagapangita sa kapasayloan sa Dios. Ang 
Levitico 23:29 mabug-at nga nagasaysay,  “Ang dili magpuasa nianang adlawa dili na ninyo isipon nga 
inyong sakop.” Ang pagsakit sa kalag mao ang pagpangita sa Dios diha sa paghinulsol ug pagsugid, 
nagapangyo Kaniya alang sa gahum sa pagkinabuhig diosnong kinabuhi. 

 

Ang kadungganan ug dungog sa Dios nabutang sa alanganin diha sa kataposang paghukom sa langit. Mga 
pangutana mahitungod sa Iyang kinaiya mabatian atunbangan sa uniberso. Patas ba gayud ang Dios? 
Imposeble bang tumanon ang Iyang kasugoan? Siya ba mahigugmaon ug makataronganon? Sa paghukom 
ang Dios mopadayag nga Siya nagbuhat sa tanana aron sa pagluwas sa tanang katawhan. Wala nay arang 
nga Iyang mabuhat. Ang Iyang grasya igo na alang sa tana. Ang grasya maoy nagaluwas kanato gikan sa 
silot ug gahum sa sala. Ang grasya maoy nagpasaylo sa atong kaagi ug nagapalig-on kanato karon. 

Ang kahinungdanon sa mensahe sa takna sa paghukom  nagahatud kanato ngadto sa usa ka lalum nga 
relasyon kang Cristo. Kita nagahandum sa pagpasidungog sa Iyang ngalan ug sa paglikay sa buhat nga 
ipusta ang Iyang kinaiya. Kita wala nanginahanglan nga mahadlok sa paghukom, kay si Cristo maoy atong 
Manlalaban, atong Abogado, ug atong Huwis (Juan 5:22). Diha kang Cristo kita maoy mga anak nga lalaki ug 
babaye sa Hari sa Uniberso, kabahin sa harianong panimalay sa langit. Ang manalagna Daniel 
nagahulagway kang Jesus diha sa langitnong sanctuaryo nga nagdangarang atubangan sa Amahan alang 
kanato didto sa kataposang paghukom sa langit. Mga napulo ka mga libo sa mga langitnong binuhat 
nagtambong niini nga hulagway sa korte. Ang dakung away tali sa maayo ug daotan matapos na sa di 
madugay. Ang ngalan sa Dios—ang Iyang Kinaiya—igatuboy atubangan sa uniberso (Dan. 7:9-14). Kini 
makita nga Iya maloloy-on ug makataronganon, nga Siya naghatag sa labing bililhon nga gasa sa langit nga 
mao si Jesus. 

Tadlas sa walay kataposang katuigan sa eternidad, kita managtuaw, “Dalaygon gayod ang Dios ug Amahan 
sa atong Ginoong Jesu-Cristo! Tungod kay kita anaa kang Cristo, gihatagan niya kita sa tanang mga 
panalangin nga espirituhanon. Kini nga mga panalangin gikan sa langit. Bisan sa wala pa buhata ang 
kalibotan, gipili na kitang daan sa Dios nga mahimong balaan ug walay ikasaway sa iyang atubangan 

pinaagi sa atong paghiusa kang Cristo. Tungod sa gugma sa Dios kanato, giplano na niyang daan nga kita 
mahimong iyang mga anak pinaagi kang Jesu-Cristo. Kini sumala sa iyang kagustohan ug kabubut-on. 6 
Dayegon ta ang Dios tungod sa iyang kahibulongang grasya nga gihatag kanato pinaagi sa iyang 
hinigugmang Anak ” (Efeso 1:3-6). 

Sa atong panahon sa pag-ampo karon, usisahon nato ang atong kaugalingong mga kasingkasing ug 
hangyoon ang Dios sa pagpadayag sa butang nga dili uyon sa Iyang kabubut-on. Hangyoon nato Siya sa 
paghinlo kanato gikan niadtong lalum ug tinagong mga sala ug unya pasalamatan Siya tungod sa Iyang 
grasya, sa Iyang kapasayloan, ug sa Iyang gahum sa pagdaug. Labaw sa tanan, pasalamatan nato Siya alang 
kang Jesus. 

Panahon sa Pag-ampo (30–45 Minutos) 
 
Pag-ampo sa Pulong sa Dios – Pinadayag 14:7 
“Kahadloki ninyo ang Dios ug dayega siya, tungod kay miabot na ang panahon nga hukman niya ang 
tanang mga tawo.” 

“Kahadloki ang Dios” 
Oh Dios, kami nagsimba Kanimo. Takus Ka sa tanang dungog ug himaya. Ikaw, ang Hari sa Langit, ang 
Magbubuhat nga Dios, Ikaw ang Usa nga Walay Kataposan—kami nagmahadlokon Kanimo. Walay 
sama Kanimo. 
 
“Dayegon Siya” 
Oh Dios, kahibulongan kini nga hunahunaon nga Ikaw nagatinguha sa pagpadayag sa Imong 
kaugalingon, ang Imong kinaiya sa gugma, pinaagi kanako. Pun-a intawon ako sa Imong Balaang 
Espiritu ug dawata ang himaya nga alang lamang Kanimo. Puyo sulod ug pinaagi kanako ug hatagi ako 
sa Imong kadaugan batok sa sala. Hatagi akog gahum sa pagpuyo nga uyon sa Imong kabubut-on. 
 
“Ang Takna Sa Paghukom Miabut Na” 
Jesus, salamat sa paghukom. Salamat nga ang paghukom maoy alang kanamo ug nga ipahibalik Mo 
ang hustisya niini nga uniberso. Salamat nga Ikaw mao ang among Abogado ug Among Labawng 
Sacerdote ug nga ang Imong pagkamatarung nagasangkap kanamo sa kasigurohan nga kami 
nanginahanglan nga magatindog nga ang mga ulo nagayahat diha sa malipayon nga pagpasalamat 
Kanimo. Pahinumdumi kami sa kahinungdanon sa mga panahon nga diin kami nagapuyo ug tabangi 
kami nga iduso kanimo ngadto sa mga daghang katawhan aron sa pagpangitag walay kataposang 
pagtubos diha Kanimo. 

Dugang Nga Mga Hangyo Sa Pag-ampo 

Pasalamat ug Pagdayeg: Pasalamati ang mga tino nga panalangin ug himayaa ang Dios tungod sa 
Iyang kamaayo. 
Pagkompisal: Pagugol og pipila ka minutos alang sa pagsugid sa tago ug pasalamati ang Dios alang 
sa Iyang kapasyloan. 
Giya: Hangyoa ang Dios sa paghatag og kaalam alang sa mga hagit ug mga desisyon karon. 
Atong Iglesia: Iampo ang mga panginahanglan sa iglesia sa rehiyon ug sa tibuok kalibutan (basaha 
ang lahi nga papel nga may mga hangyo). 

Atong Mga Hangyo: Iampo ang mga panginahanglan karon sa mga sakop, panimalay, ug silingan sa 
iglesia. 
Pamati ug Responde: Paggahin og panahon sa pagpamati sa tigog sa Dios ug responde diha sa 
pagdayeg o awit. 

Mga Sugyot nga Awit 

SDA Hymnal:  Standing on the Promises (#518); I Will Sing of My Redeemer (#343); Redeemed (#338); 
Marching to Zion (#422); It Is Well With My Soul (#530); He Hideth My Soul (#520); Faith Is the Victory 
(#608); Day of Judgment, Day of Wonders (#418) 


